
Shri Sita Mangalamala

శ్రీసీతామఙ్గలమాలా 

హర్యానన్దం  గురుం నత్వా రామం సీతాం చ మారుతిమ్ ।
శ్రీసీతామఙ్గలానాం   చ సన్మాలాం విదధామ్యహమ్ ॥ ౧॥
మఙ్గలవాసినీ యా చ జగన్మఙ్గలకారిణీ  ।
తస్యై  మఙ్గలరూపాయై  శ్రీసీతాయై  సుమఙ్గలమ్  ॥౨॥
అనాఘ్రాతజగద్ద్వన్ద్వా    యాఽఽశ్రితద్వన్ద్వనాశినీ   ।
తస్యై  చాశ్రయవర్యాయై  శ్రీసీతాయై  సుమఙ్గలమ్  ॥ ౩॥
శాన్తిమద్రామకాన్తాయై  హన్త్ర్యై  చ సకలాగసామ్ ।
తస్యై  పాపవిహీనాయై శ్రీసీతాయై  సుమఙ్గలమ్  ॥ ౪॥
అవినాశి స్వరూపాయై నాశిన్యై  సకలాపదామ్ ।
ప్రపన్నానన్దదాయిన్యై    శ్రీసీతాయై  సుమఙ్గలమ్  ॥ ౫॥
భక్తకల్పలతారామలోకాభిరామమూర్త్తయే ।
ఆపద్విరామరూపాయై శ్రీసీతాయై  సుమఙ్గలమ్  ॥౬॥
సర్వవిద్యాధిరాధ్యాయై రహితాయై త్వవిద్యయా ।
వేదవేద్యానవద్యాయై శ్రీసీతాయై  సుమఙ్గలమ్  ॥ ౭॥
చిదచిద్భ్యాం విశిష్టాయై  రక్షిత్ర్యై  శిష్టకర్మణామ్  ।
సచ్చిదానన్దరూపాయై  శ్రీసీతాయై  సుమఙ్గలమ్  ॥౮॥
బ్రహ్మాభిన్నస్వరూపాయా  కార్యకారణరూపిణీ ।
తస్యై  చ ప్రాప్తకామాయై   శ్రీసీతాయై  సుమఙ్గలమ్  ॥౯॥
భక్త్తితన్త్రస్వతన్త్రాయై   చార్థదాయై  శ్రితార్థినామ్   ।
భక్త్యాముక్తిప్రదాయై  చ శ్రీసీతాయై  సుమఙ్గలమ్  ॥ ౧౦॥
సర్వాధిపత్యశీలాయా సర్వజ్ఞా సర్వశేషిణీ ।
సుస్వామిన్యై  శ్రియై  తస్యై  శ్రీసీతాయై  సుమఙ్గలమ్  ॥ ౧౧॥

శ్రీసీతామఙ్గలమాలా 

పరసౌన్దర్యశాలిన్యై   దోషవర్జ్యగుణాబ్ధయే   ।
సర్వచిత్తాపహారిణ్యై  శ్రీసీతాయై  సుమఙ్గలమ్  ॥ ౧౨॥
వేదోపబృంహణే శ్రీమద్రామాయణే   మహద్యశః ।
యస్యాశ్చ విద్యతే తస్యై  శ్రీసీతాయై  సుమఙ్గలమ్  ॥ ౧౩॥
హృద్యాయై దివ్యదేహాయై భూషితాయై విభూషణైః  ।
దివ్యపరిచ్ఛదాయై చ శ్రీసీతాయై  సుమఙ్గలమ్  ॥ ౧౪॥
అన్తర్బహిశ్చ వ్యాప్తాయై సర్వస్య జగతః సతః ।
అన్తర్యామిస్వరూపాయై శ్రీసీతాయై  సుమఙ్గలమ్  ॥ ౧౫॥
పరిత్రాణాయ  సాధూనాం ధర్మసంస్థాపనాయ  చ ।
ధృతసీతావతారాయై శ్రీసీతాయై  సుమఙ్గలమ్  ॥ ౧౬॥
సర్వావతారమూలాయై , వినాశిన్యై  చ రక్షసామ్ ।
ధర్మరక్షావిధాయిన్యై  శ్రీసీతాయై  సుమఙ్గలమ్  ॥ ౧౭॥
మిథిలేశతనూజాయై భూమిజాయై తథైవ  చ ।
ప్రియాయై  రాఘవేన్ద్రస్య  శ్రీసీతాయై  సుమఙ్గలమ్  ॥ ౧౮॥
బ్రహ్మాణ్డానామనన్తానాం   హేతవే చాఘకేతవే ।
సేతవే చ భవామ్భోధేః శ్రీసీతాయై  సుమఙ్గలమ్  ॥ ౧౯॥
సురాసురేశ్వరైశ్చాథ  పూజితాయై మునీశ్వరైః  ।
కర్మణాం ఫలదాయై చ శ్రీసీతాయై  సుమఙ్గలమ్  ॥౨౦॥
రామేణ పరిణీతాయా వనే రామానుగామినీ ।
తస్యై  పత్యనువర్త్తిన్యై  శ్రీసీతాయై  సుమఙ్గలమ్  ॥౨౧॥
చిత్రకూటం  గతాయా చ చిత్రకూటస్థ  పూజితా ।
తస్యై  చిత్రకూటీరాయై  శ్రీసీతాయై  సుమఙ్గలమ్  ॥౨౨॥
అనసూయోపదిష్టాయై  రక్షితాయై చ శాఙ్గిణా  ।
మన్దాకినీ  విహారిణ్యై  శ్రీసీతాయై  సుమఙ్గలమ్  ॥౨౩॥
ఫలాహారేణ తుష్టాయై  హృష్టాయై  రామసేవయా ।
గోదావరీవిహారిణ్యై  శ్రీసీతాయై  సుమఙ్గలమ్  ॥౨౪॥
సువర్ణవత్  సువర్ణాయై  సువర్ణమృగలిప్సవే  ।
సిన్ధవే  చ సతీత్త్వస్య శ్రీసీతాయై  సుమఙ్గలమ్  ॥౨౫॥

శ్రీసీతామఙ్గలమాలా 

రావణేన హృతాయై చ రక్షితాయై జటాయుషా ।
అశోకవనవాసిన్యై  శ్రీసీతాయై  సుమఙ్గలమ్  ॥౨౬॥
యారక్షితా స్వధర్మేణ రాక్షసీభిశ్చ తర్జితా  ।
తస్యై  మహావిపన్నాయై శ్రీసీతాయై  సుమఙ్గలమ్  ॥౨౭॥
మారుత్యాఽఽశ్వాసితాయై చ సన్దిష్టాయై   చ శార్ఙ్గిణా  ।
ముద్రికాం  ప్రాప్య  హృష్టాయై  శ్రీసీతాయై  సుమఙ్గలమ్  ॥౨౮॥
ప్రాణప్రియస్య   రామస్య సద్దర్శనైక   హేతవే ।
ప్రాణాశ్చ  ధారయన్త్యై  హి శ్రీసీతాయై  సుమఙ్గలమ్  ॥౨౯॥
అన్విష్టాయై  చ మారుత్యా వన్దితాయై  తథైవ  చ ।
మారుతేర్వరదాయై చ శ్రీసీతాయై  సుమఙ్గలమ్  ॥ ౩౦॥
లఙ్కాయాం చ ప్రదగ్ధాయాం   మణి దత్త్వా చ మారుతిమ్ ।
సన్దేశప్రేషయిత్ర్యై    చ శ్రీసీతాయై  సుమఙ్గలమ్  ॥ ౩౧॥
బ్రహ్మాదిభిః  సురైర్యా  చ స్తుతా వానరసేనయా ।
తస్యై  చాగ్నిప్రశస్తాయై  శ్రీసీతాయై  సుమఙ్గలమ్  ॥ ౩౨॥
భవాబ్ధితారిణీ యా చ కారిణీ సర్వసమ్పదామ్ ।
తస్యై  విపత్తిహారిణ్యై  శ్రీసీతాయై  సుమఙ్గలమ్  ॥ ౩౩॥
సఫలపూజనాయా చ సఫలస్తుతి కీర్తనా ।
తస్యై  సఫలనత్యై  చ శ్రీసీతాయై  సుమఙ్గలమ్  ॥ ౩౪॥
రామేచ్ఛ్యా వినాయా చ కిఞ్చిత్కర్తుం హి నేచ్ఛతి ।
తస్యై  రామానుకూలాయై శ్రీసీతాయై  సుమఙ్గలమ్  ॥ ౩౫॥
యదిచ్ఛ్యా వినారామః కర్తుం కిఞ్చిన్న వాఞ్ఛతి ।
తస్యై  రామానుసారిణ్యై  శ్రీసీతాయై  సుమఙ్గలమ్  ॥ ౩౬॥
యస్యాశ్చ నాధికా కాచిత్ కాచిన్నాస్తి చ యాదృశీ ।
తస్యై  సామ్యవిహీనాయై శ్రీసీతాయై  సుమఙ్గలమ్  ॥ ౩౭॥
ఐశ్వర్యే చాథ మాధుర్యే రామబ్రహ్మసమా  హియా ।
తస్యై  రామానురూపాయై శ్రీసీతాయై  సుమఙ్గలమ్  ॥ ౩౮॥
రామవత్ సత్యసఙ్కల్పా సత్యకామా చయా తథా ।

శ్రీసీతామఙ్గలమాలా 

తస్యై  రామసమానాయై శ్రీసీతాయై  సుమఙ్గలమ్  ॥ ౩౯॥
రామస్య హర్షదా యా చ యస్యా రామోఽపి హర్షదః  ।
తస్యై  రామసమానాయై శ్రీసీతాయై  సుమఙ్గలమ్  ॥ ౪౦॥
రామవత్ దోషహీనాయా రామవత్యా గుణామ్బుధిః ।
తస్యై  రామసమానాయై శ్రీసీతాయై  సుమఙ్గలమ్  ॥ ౪౧॥
రామవత్ సర్వశక్తిర్యా  జగద్ధేతుశ్చ  రామవత్ ।
తస్యై  రామసమానాయై శ్రీసీతాయై  సుమఙ్గలమ్  ॥ ౪౨॥
రామవద్భుక్త్తిదా యా చ రామవన్ముక్త్తిదా చయా ।
తస్యై  రామసమానాయై శ్రీసీతాయై  సుమఙ్గలమ్  ॥ ౪౩॥
రామవత్ సకలాత్మాయా సర్వేశ్వరీ చ రామవత్ ।
తస్యై  రామసమానాయై శ్రీసీతాయై  సుమఙ్గలమ్  ॥ ౪౪॥
సర్వేభ్యోఽభయదాత్రీ యా ప్రపత్త్యా  రామవచ్చయా ।
తస్యై  రామసమానాయై శ్రీసీతాయై  సుమఙ్గలమ్  ॥ ౪౫॥
రామవద్వీక్షతేయా న శ్రితాఘాంశ్చాత్మవత్తయా  ।
తస్యై  రామసమానాయై శ్రీసీతాయై  సుమఙ్గలమ్  ॥ ౪౬॥
విశిష్టా స్థూలసూక్ష్మాభ్యాం  చిదచిద్భ్యాం చ రామవత్ ।
తస్యై  హి చాద్వితీయాయై శ్రీసీతాయై  సుమఙ్గలమ్  ॥ ౪౭॥
యస్య స్మరణమాత్రేణ  బాహ్యాభ్యన్తశ్చ శుధ్యతి ।
శుచీనాం శుచయే తస్యై  శ్రీసీతాయై  సుమఙ్గలమ్  ॥ ౪౮॥
నామకీర్తనతో యస్యా అపూర్ణం  పూర్ణతామియాత్  ।
తస్యై  పూర్ణస్వరూపాయై  శ్రీసీతాయై  సుమఙ్గలమ్  ॥ ౪౯॥
యద్భక్తిర్ముక్తిధామ్నశ్చాకణ్టకా   రాజపద్ధతిః  ।
తస్యై  చ భజనీయాయై శ్రీసీతాయై  సుమఙ్గలమ్  ॥ ౫౦॥
యస్యాః ప్రపత్తితశ్చైవ    దైవీ  మాయా నివర్త్తతే ।
తస్యై  శరణ్యవర్యాయై శ్రీసీతాయై  సుమఙ్గలమ్  ॥ ౫౧॥
నిరాధారా తథాయాహి సర్వాధారస్వరూపిణీ ।
తస్యై  స్వమహిమస్థాయై  శ్రీసీతాయై  సుమఙ్గలమ్  ॥ ౫౨॥

ధర్మార్థకామమోక్షాఖ్యపురుషార్థప్రదా    చయా ।
తస్యై  వదాన్యవర్యాయై శ్రీసీతాయై  సుమఙ్గలమ్  ॥ ౫౩॥
సచ్చారిత్రేణ  యుక్తా యా సర్వభూతహితైషిణీ  ।
తస్యై  దోషవిహీనాయై శ్రీసీతాయై  సుమఙ్గలమ్  ॥ ౫౪॥
క్షమాపుత్రీ క్షమాకర్తీయాఽపకారం కరోతి న ।
తస్యై  క్షమాబ్ధిరూపాయై  శ్రీసీతాయై  సుమఙ్గలమ్  ॥ ౫౫॥
కోటిసూర్యప్రభాఢ్యా యా శీతలా కోటిచన్ద్రవత్  ।
తస్యై  చాద్భూతరూపాయై శ్రీసీతాయై  సుమఙ్గలమ్  ॥ ౫౬॥
జగదన్తర్బహిష్ఠాయై  సర్వబ్రహ్మాణ్డయోనయే   ।
అనాదినిధనాయై చ శ్రీసీతాయై  సుమఙ్గలమ్  ॥ ౫౭॥
యోగదాయై సుయోగ్యాయై యోగీడ్యాయై తథైవ  చ ।
యోగఫలప్రదాయిన్యై   శ్రీసీతాయై  సుమఙ్గలమ్  ॥ ౫౮॥
శోకహన్త్ర్యై  విశోకాయై సర్వదాయై చ సర్వదా ।
రామాభిన్నస్వరూపిణ్యై  శ్రీసీతాయై  సుమఙ్గలమ్  ॥ ౫౯॥
గుణాతీతస్వరూపాయై ప్రశాస్త్ర్యై   శాస్త్రయోనయే  ।
పరభక్త్యైవప్రాప్యాయై   శ్రీసీతాయై  సుమఙ్గలమ్  ॥౬౦॥
పరానన్దవతీ  యా చ పరానన్దప్రదాయినీ   ।
పరానన్దాత్మనే  తస్యై  శ్రీసీతాయై  సుమఙ్గలమ్  ॥౬౧॥
శక్తికృచ్ఛక్తిరూపా  యా మహాశక్త్యభివన్దితా  ।
తస్యై  శక్తివిశిష్టాయై   శ్రీసీతాయై  సుమఙ్గలమ్  ॥౬౨॥
వేదవిద్ వేదమాతాయా వేదవిద్యాప్రకాశినీ  ।
తస్యై  చ వేదవన్ద్యాయై  శ్రీసీతాయై  సుమఙ్గలమ్  ॥౬౩॥
విశ్వకృద్ విశ్వభృద్యా చ విశ్వహృద్ విశ్వరూపిణీ ।
విశ్వస్య హేతవే తస్యై  శ్రీసీతాయై  సుమఙ్గలమ్  ॥౬౪॥
అనుగ్రహశరీరా యాయాచానుగ్రహవారిధిః  ।
తస్యై  నిగ్రహశూన్యాయై  శ్రీసీతాయై  సుమఙ్గలమ్  ॥౬౫॥
అచిన్త్యా యోగిచిన్త్యా యా చిన్తయా రహితా చయా ।

తస్యై  చిన్తాపహారిణ్యై  శ్రీసీతాయై  సుమఙ్గలమ్  ॥౬౬॥
యాహిరణ్యలతాతుల్యా హిరణ్యగర్భసంస్తుతా ।
తస్యై  హిరణ్యవర్ణాయై  శ్రీసీతాయై  సుమఙ్గలమ్  ॥౬౭॥
పద్మజాసంస్తుతాయా చ పద్మతుల్యా సుకోమలా ।
తస్యై  పద్మాసనాయై హి శ్రీసీతాయై  సుమఙ్గలమ్  ॥౬౮॥
అమృతవచనాయా చయాఽమృతపదదాయినీ ।
తస్యై  చ మృత్యుహారిణ్యై  శ్రీసీతాయై  సుమఙ్గలమ్  ॥౬౯॥
యస్యా భాసా విభాన్త్యత్ర భాసకా భాస్కరాదయః ।
తస్యై  మహావిభాసిన్యై  శ్రీసీతాయై  సుమఙ్గలమ్  ॥ ౭౦॥
బ్రహ్మాణ్యుమారమాదీనాం  దేవీనాఞ్చైకహేతవే  ।
బ్రహ్మాణ్యాదిసువన్ద్యాయై   శ్రీసీతాయై  సుమఙ్గలమ్  ॥ ౭౧॥
సంస్తుతాయా చ వాగ్దేవీసిన్ధుజాగిరిజాదిభిః   ।
కరుణాసిన్ధవే  తస్యై  శ్రీసీతాయై  సుమఙ్గలమ్  ॥ ౭౨॥
యజ్జ్ఞానాత్  సర్వవిజ్ఞానం  యాఽఖిలజ్ఞానదాయినీ  ।
తస్యై  జ్ఞానస్వరూపాయై  శ్రీసీతాయై  సుమఙ్గలమ్  ॥ ౭౩॥
జగజ్జన్మాదిహేతుర్యా  జగన్మూలం జగచ్చయా ।
తస్యై  జగజ్జనన్యై   హి శ్రీసీతాయై  సుమఙ్గలమ్  ॥ ౭౪॥
భయాభయవిధాతారః సర్వే యద్వశవర్త్తినః ।
తస్యై  చ నిఖిలేశ్వర్యై  శ్రీసీతాయై  సుమఙ్గలమ్  ॥ ౭౫॥
యస్యాః సీతేతినామోక్తిర్యమదూతౌఘతర్జినీ  ।
తస్యై  చాభయదాయిన్యై  శ్రీసీతాయై  సుమఙ్గలమ్  ॥ ౭౬॥
శక్తిదా  భుక్తిదాయా చ భక్త్తిదా ముక్తిదా చయా ।
తస్యై  హితస్వరూపాయై శ్రీసీతాయై  సుమఙ్గలమ్  ॥ ౭౭॥
అణోరణీయసీయా చ మహతశ్చ మహీయసీ ।
తస్యై  చ విభుమానాయై శ్రీసీతాయై  సుమఙ్గలమ్  ॥ ౭౮॥
రజసా తమసా శూన్యాయా తమః పరవర్త్తినీ ।
తస్యై  పరాత్పరాయై చ శ్రీసీతాయై  సుమఙ్గలమ్  ॥ ౭౯॥

ఆదిత్యాన్తః స్థితా యా చ హ్యాదిత్యస్య ప్రకాశదా  ।
తస్యై  చాదిత్యవర్ణాయై  శ్రీసీతాయై  సుమఙ్గలమ్  ॥౮౦॥
విశ్వం కర్తుఞ్చ సక్తాయై భర్త్తుం హర్త్తుం తథైవ  చ ।
షడ్విధైశ్వర్యయుక్తాయై  శ్రీసీతాయై  సుమఙ్గలమ్  ॥౮౧॥
సదాచారరతాయా చ సదాచారోపదేశికా ।
తస్యై  ధర్మప్రవర్తిన్యై    శ్రీసీతాయై  సుమఙ్గలమ్  ॥౮౨॥
బోధికా త్రీరహస్యానామాకారత్రయశిక్షికా   ।
తస్యై  మహోపకత్ర్యై  చ శ్రీసీతాయై  సుమఙ్గలమ్  ॥౮౩॥
ప్రాకృతగుణశూన్యత్వాన్నిర్గుణా  యా ప్రకీర్తితా   ।
సద్గుణామ్బుధయే  తస్యై  శ్రీసీతాయై  సుమఙ్గలమ్  ॥౮౪॥
చిదచిద్వ్యాపికాయై చ చిదచిత్తనవే తథా ।
చిదచిత్తత్త్వభిన్నాయై  శ్రీసీతాయై  సుమఙ్గలమ్  ॥౮౫॥
వాత్సల్యరససిన్ధుర్యా  కరుణావరుణాలయః ।
లావణ్యనిధయే తస్యై  శ్రీసీతాయై  సుమఙ్గలమ్  ॥౮౬॥
సర్వత్ర సర్వదాయా చ శ్రీమద్రామపరాయణా   ।
తస్యై  మహాసతీశ్వర్యై  శ్రీసీతాయై  సుమఙ్గలమ్  ॥౮౭॥
లోకాభిరామలోకాయై లోకాభిరామమూర్తయే ।
లోకాభిరామభావాయై శ్రీసీతాయై  సుమఙ్గలమ్  ॥౮౮॥
యస్యాశ్చానన్దవిజ్ఞానాజ్జాయతే    న భయం క్వచిత్ ।
తస్యై  చానన్దదాయిన్యై   శ్రీసీతాయై  సుమఙ్గలమ్  ॥౮౯॥
ప్రాణానాం  ప్రాణరూపాయై  జ్యోతిషాం జ్యోతిషే తథా ।
సూర్యాన్తవాసశీలాయై శ్రీసీతాయై  సుమఙ్గలమ్  ॥౯౦॥
మూర్తామూర్త్తస్వరూపాయై తథైకానేక  మూర్తయే ।
దూరేఽదూరే స్థితాయై  చ శ్రీసీతాయై  సుమఙ్గలమ్  ॥౯౧॥
సర్వార్చనార్చనీయాయా సర్వేభ్యః ఫలదా చయా ।
తస్యై  సర్వశరీరాయై శ్రీసీతాయై  సుమఙ్గలమ్  ॥౯౨॥
వేదే రామాయణే చైవ  పురాణే భారతే తథా ।
పాఞ్చరాత్రే చ గీతాయై శ్రీసీతాయై  సుమఙ్గలమ్  ॥౯౩॥

మేధయా వేదపాఠేన తపసాలభ్యతే నయా ।
తస్యై  భక్త్యైకలభ్యాయై  శ్రీసీతాయై  సుమఙ్గలమ్  ॥౯౪॥
కర్మాద్యపరతన్త్రాయై  పూర్ణషాడ్గుణ్యమూర్త్తయే   ।
వికారరహితాయై చ శ్రీసీతాయై  సుమఙ్గలమ్  ॥౯౫॥
జ్ఞానినాం  జ్ఞేయరూపాయై  చారాధ్యాయై చ కర్మిణామ్ ।
భక్తానాం భజనీయాయై శ్రీసీతాయై  సుమఙ్గలమ్  ॥౯౬॥
మహాపురుష రామస్య ప్రియాయై  దివ్యమూర్త్తయే ।
ప్రధానపురుషేశ్వర్యే  శ్రీసీతాయై  సుమఙ్గలమ్  ॥౯౭॥
జగద్వన్ద్యపదాబ్జాయై   జగతో గురవే తథా ।
విజ్ఞానామ్బుధిరూపాయై  శ్రీసీతాయై  సుమఙ్గలమ్  ॥౯౮॥
యస్యాః స్మరణతోయాతి బాహ్యాభ్యన్తః పవిత్రతామ్  ।
పవిత్రతాబ్ధయే   తస్యై  శ్రీసీతాయై  సుమఙ్గలమ్  ॥౯౯॥
యచ్ఛక్త్యా శక్తిమన్తశ్చ  విధివిష్ణుశివాదయః  ।
శక్తివారిధయే  తస్యై  శ్రీసీతాయై  సుమఙ్గలమ్  ॥ ౧౦౦॥
రక్షతి సకలం విశ్వం యస్యాః పత్యుశ్చపాదుకా ।
తస్యై  పతిప్రియాయై  చ శ్రీసీతాయై  సుమఙ్గలమ్  ॥ ౧౦౧॥
యస్యాః శక్త్యా జగత్ సర్వం యన్త్రవద్  భ్రామ్యతే  సదా ।
తస్యై  జగన్నియన్త్రిణ్యై   శ్రీసీతాయై  సుమఙ్గలమ్  ॥ ౧౦౨॥
రామేణ సృజ్యతే విశ్వం యత్కారుణ్యదిదృక్షుణా ।
కారుణ్యామ్బుధయే తస్యై  శ్రీసీతాయై  సుమఙ్గలమ్  ॥ ౧౦౩॥
ఉపాదానం నిమిత్తం యా జగతశ్చోర్ణనాభివత్  ।
హేతవే జగతస్తస్యై  శ్రీసీతాయై  సుమఙ్గలమ్  ॥ ౧౦౪॥
సేవ్యం చ యత్పరం నాస్తి కీర్తనీయం  న యత్పరమ్ ।
తత్త్వం న యత్పరం తస్యై  శ్రీసీతాయై  సుమఙ్గలమ్  ॥ ౧౦౫॥
కారణం కారణానాంయా మఙ్గలానాఞ్చ  మఙ్గలమ్  ।
తస్యై  చాశ్రయణీయాయై  శ్రీసీతాయై  సుమఙ్గలమ్  ॥ ౧౦౬॥
దాతా న యత్పరః కశ్చిత్ త్రాతా  న యత్పరః క్వచిత్ ।

తస్యై  పరశరణ్యాయై శ్రీసీతాయై  సుమఙ్గలమ్  ॥ ౧౦౭॥
శ్రితానామనుకూలా యా ప్రతికూలా  శ్రితద్విషామ్  ।
తస్యై  ప్రపదనీయాయై  శ్రీసీతాయై  సుమఙ్గలమ్  ॥ ౧౦౮॥
యా శ్రియః  శ్రీస్వరూపా  శ్రీసమ్ప్రదాయప్రవర్త్తికా    ।
గురుణాం గురవే తస్యై  శ్రీసీతాయై  సుమఙ్గలమ్  ॥ ౧౦౯॥
దుర్వాదధ్వాన్తమార్తణ్డరాఘవానన్దనిర్మితా   ।
శ్రీసీతామఙ్గలానాం   చ మాలా స్యాన్మఙ్గలప్రదా   ॥ ౧౧౦॥
ఇతి దుర్వాదధ్వాన్తమార్త్తణ్డ జగద్గురు  శ్రీరాఘవానన్దాచార్య 
సిద్ధసంరాట్ప్రణీతా  శ్రీసీతామఙ్గలమాలా   సమాప్తా ।

